MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 21

L-Erbgħa, 16 ta’ Mejju, 2018.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fil-5:36 p.m.

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Robert Abela, l-Onor. Clayton Bartolo, l-Onor. Kristy Debono; l-Onor. Claudio Grech; l-Onor. Alex Muscat; u l-Onor. Edward Zammit Lewis (sostitut tal-Onor. Julia Farrugia Portelli), kienu preżenti.

Kien hemm preżenti wkoll l-Onor. Jason Azzopardi u l-Onor. Godfrey Farrugia.

TALBA

L-Iskrivana qalet it-talba.

MINUTI

Il-Minuti ta’ Laqgħa Nru. 20 li saret fl-24 t’April 2018, ġew konfermati.

KORRISPONDENZA

Iċ-Chairman għarraf lill-Kumitat li kien irċeva din il-korrispondenza:

· Dok. 32 – Ittra datata 30 t’April, 2018 mibgħuta mis-Sur Alfred Camilleri, Segretarju Permanenti fil-Ministeru għall-Finanzi, b’informazzjoni mitluba lilu fil-laqgħa preċedenti; 
· Dok. 33 – Email datata 1 ta’ Mejju, 2018 mibgħuta mill-Onor. Godfrey Farrugia u l-Onor. Marlene Farrugia, b’talba sabiex il-Kumitat jinvestiga konċessjoni ta’ art pubblika mogħtija lil Transport Malta;   
· Dok. 34 – Email datata 1 ta’ Mejju, 2018 mibgħuta mill-Onor. Godfrey Farrugia u l-Onor. Marlene Farrugia, biex ifakkru lill-Kumitat fil-korrispondenza li kienu bagħtu fit-18 t’Awwissu  2017 rigward SmartCity(Dok. 1); u 
· Dok. 35 – Email datata 16 ta’ Mejju, 2018 mibgħuta mill-Onor. Godfrey Farrugia u l-Onor. Marlene Farrugia, b’żieda mal-email mibgħuta fl-1 ta’ Mejju (Dok. 34). 

Iċ-Chairman talab li kopja tal-korrispondenza tiġi ċirkolata lill-Membri tal-Kumitat (kopja ta’ Dok. 32 kienet diġà ġiet ċirkolata).  

Il-Kumitat qabel li l-korrispondenza datata 23 t’April 2018 li kienet intbagħtet lill-Kumitat mis-Sur Tonio Montebello, Kap Eżekuttiv ta’ Wasteserv (Dok. 31), ma kellhiex tittella’ fuq il-website minħabba li kien fiha dettalji personali  ta’ diversi persuni.

 
DISKUSSJONI DWAR IT-TALBA LI SARET MILL-MEMBRI TAL-OPPOŻIZZJONI GĦAL INVESTIGAZZJONI DWAR IS-SITWAZZJONI TAL-INGAĠĠ TA’ ĦADDIEMA FIL-WASTESERV MATUL IL-PERJODU JANNAR 2016 U ĠUNJU 2017, FLIMKIEN MAT-TALBA TAL-MEMBRI TAL-GVERN LI L-PERJODU TAĦT INVESTIGAZZJONI JIBDA MINN JANNAR 2010. (Kont.)
 
Il-Kumitat irriżuma d-diskussjoni mill-24 t’April 2018.

Fil-5:45p.m. ġie msejjaħ fil-Kamra tal-Kumitat is-Sur Pierre Vassallo, Chief of Staff tal-Ministru għall-Ambjent, Żvilupp Sostenibbli u Tibdil fil-Klima, u wara li ngħata l-ġurament beda jagħti x-xhieda tiegħu.

L-Onor. Claudio Grech talab li sal-laqgħa li jmiss il-Kumitat jingħata din l-informazzjoni:
· Analiżi ta’ kemm kien hemm talbiet għall-impjiegi ma’ Wasteserv jew mal-kuntrattur;
· Min hija l-persuna fil-customer care li hija nkarigata biex iżżomm din l-informazzjoni; u
· Jekk l-impjegati tal-customer care tal-Ministeru ġielix jagħmlu kuntatt ma’ J.F. Security Services.
Fis-7:04 p.m. is-Sur Vassallo spiċċa jagħti x-xhieda tiegħu u ġie mitlub jirtira mill-Kamra.

Id-diskussjoni dwar dan is-suġġett kienet interrotta u baqgħet aġġornata.

Fis-7:07 p.m. iċ-Chairman aġġorna l-Kumitat bl-istess aġenda u b’data li kellha tiġi komunikata aktar tard, bix-xhud ikun l-Onor. Josè Herrera, Ministru għall-Ambjent, Żvilupp Sostenibbli u Tibdil fil-Klima.

